
	1.ՀՀ ֆինանսների նախարարություն
	08.04.2024թ.

	
	N 01/8-2/7450-2024

	Ձեր 27.03.2024թ. №ԳՍ//9685-2024 գրությամբ ներկայացված «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով  առաջարկվում է ՀՀ սեփականություն հանդիսացող ՀՀ Կոտայքի մարզ, համայնք Աբովյան ք., Հատիսի փողոց 6 հասցեում գտնվող 24.3 մլն ՀՀ դրամ շուկայական արժեքով 100 քառ. մետր ընդհանուր մակերեսով վարչական շենքը անհատույց օգտագործման իրավունքով, անորոշ ժամկետով տրամադրել Ռուբիկ Հարությունյանի անվան Աբովյանի բժշկական կենտրոն» փակ բաժնետիրական ընկերությանը, որը գտնվում է մասնաշենքի 1-ին հարկում, այն նախկինում կազմել է Ընկերությանը պատկանող տարածքի մաս և ՀՀ Վարչապետի 2000 թվականի հոկտեմբերի 13-ի N 690 որոշմամբ տրամադրվել էր ՀՀ առողջապահության նախարարության աշխատակազմի պետական առողջապահական գործակալության (ՊԱԳ) Կոտայքի մարզային կենտրոնին, իսկ վերջինիս լուծարումից հետո այն չի օգտագործվել որևէ պետական մամնի կամ կազմակերպության կողմից:
Այս կապակցությամբ հայտնում ենք, որ Նախագծի վերաբերյալ սկզբունքային առարկություններ չունենք, միաժամանակ, առաջարկում ենք պարզաբանել.
·  արդյո՞ք այլ մարզերում ՊԱԳ-երի լուծարման արդյունքում առկա են նմանատիպ կարգավորման ենթակա հարցեր, 
- ի՞նչ օբյեկտիվ պատճառաբանությունների հետևանքով մինչև հիմա հարցը չի կարգավորվել, հաշվի առնելով, որ համաձայն ՀՀ կառավարության 19.10.2017թ.-ի թիվ 1327-Ն որոշման մարզային ՊԱԳ-երը լուծարվել են դեռևս 2017թ.-ին:

	Ընդունվել է ի գիտություն։ Բարձրացված հարցերը ենթակա են պարզաբանման ՀՀ առողջապահության նախարարության կողմից, քանի որ պետական առողջապահական գործակալությունները հանդիսացել են Նախարարության ենթակայության գործակալություններ: 
   

	2. ՀՀ առողջապահության նախարարություն
	10.04.2024թ.

	
	N ԱԱ/06.1/9987-2024

	            Ի պատասխան 2024 թվականի մարտի 27-ի Ձեր N ԳՍ//9685-2024 գրության` հայտնում եմ, որ Առողջապահության նախարարությունը «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի վերաբերյալ առաջարկություն և դիտողություն չունի:

	Ընդունվել է ի գիտություն։  


	3. ՀՀ կադաստրի կոմիտե
	27.03.2024թ.

	
	N ՍԹ/5394-2024

	   Ի պատասխան ՀՀ տարածքային կառավարման և ենթակառուցվածքների նախարարության 2024 թվականի մարտի 27-ի N ԳՍ//9685-2024 գրության՝ «Անհատույց օգտագործման իրավունքով անշարժ գույք տրամադրելու մասին» 
ՀՀ կառավարության որոշման նախագծի վերաբերյալ առաջարկություն չունենք:
   Տեղեկացնում ենք, որ ՀՀ, Կոտայքի մարզ, համայնք Աբովյան, Աբովյան քաղաք, Հատիսի փողոց, 6 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 60,536,012 ՀՀ դրամ։
   Միևնույն ժամանակ, անշարժ գույքի նկատմամբ իրավունքների պետական գրանցման N 14062021-07-0130 վկայականում նշված գույքը գտնվում է 
07-002-0116-0125 կադաստրային ծածկագրով հողամասում, որը կարող է ուղղվել սահմանված կարգով վրիպակի ուղղման դիմում մուտքագրելու միջոցով:
   Հայտնում ենք նաև, որ քննարկվող ՀՀ, Կոտայքի մարզ, համայնք Աբովյան, Աբովյան քաղաք, Հատիսի փողոց, 6 հասցեում գտնվող 100 քառ մետր ընդհանուր մակերեսով տարածքին կից առկա է մոտ 30 քառ մետր մակերեսով տարածք, որի նկատմամբ ինչպես Հայաստանի Հանրապետության, այնպես էլ «Ռուբիկ Հարությունյանի անվան Աբովյանի բժշկական կենտրոն» փակ բաժնետիրական ընկերության անվամբ որևէ իրավունքներ գրանցված չեն:

	Ընդունվել է ի գիտություն։ 
Անշարժ գույքի նկատմամբ իրավունքների պետական գրանցման N 14062021-07-0130 վկայականում կատարվել է համապատասխան ուղղում և ՀՀ կադաստրի կոմիտեի կողմից տրամադրվել է անշարժ գույքի սեփականության իրավունքի գրանցման N 18042024-07-0204 վկայականը:
Միաժամանակ հաշվի առնելով, որ քննարկվող տարածքի տնօրինման լիազորությունն իրականացնում է ՀՀ առողջապահության նախարարությունը, նշված տարածքին կից առկա մոտ 30 քառ մետր մակերեսով տարածքի տնօրինման հարցն առաջարկում ենք քննարկել հետագայում՝ տարածքի ուսումնասիրությունից հետո: 


	4. ՀՀ Կոտայքի մարզպետարան
	03.04.2024թ.

	
	N 01/04/02421-2024

	Հայտնում եմ, որ ՀՀ Կոտայքի մարզպետի աշխատակազմում քննարկվել է «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագիծը։	
Արդյունքում՝ ՀՀ Կոտայքի մարզի Աբովյան քաղաքի Հատիսի 6 հասցեում գտնվող պետական սեփականություն հանդիսացող 100 քառ. մետր ընդհանուր մակերեսով անշարժ գույքն անհատույց, անժամկետ օգտագործման իրավունքով  ՀՀ Կոտայքի մարզպետի աշխատակազմի ենթակայության «Ռ. Հարությունյանի անվան Աբովյանի բժշկական կենտրոն» ՓԲԸ-ին հանձնելու վերաբերյալ  տալիս է իր դրական դիրքորոշումը։ 
 
	Ընդունվել է ի գիտություն։  


	5. Վարչապետի աշխատակազմի իրավաբանական վարչություն
	16.05.2024թ.

	
	N 02/16.3/17232-2024

	
ԵԶՐԱԿԱՑՈՒԹՅՈՒՆ

Նախագծով նախատեսվում է անորոշ ժամկետով, անհատույց օգտագործման իրավունքով անշարժ գույք հատկացնել «Ռուբիկ Հարությունյանի անվան Աբովյանի բժշկական կենտրոն» ՓԲԸ-ին: Սակայն հարկ է նկատի ունենալ, որ ՀՀ կառավարության 2023 թվականի ապրիլի 21-ի N 595-Ն որոշմամբ հաստատված N1 հավելվածի 4-րդ կետի 4-րդ ենթակետի համաձայն՝ գույքը անհատույց օգտագործման իրավունքով տրամադրվում է այլ կազմակերպությանը, եթե վերջինիս կողմից ներկայացվել է անշարժ գույքի բարելավմանն ուղղված ներդրումային ծրագիր, որի ժամկետը չի կարող գերազանցել 10 տարին: Մինչդեռ, ՓԲԸ-ի կողմից ծրագիր ներկայացված չէ: Ասվածի համատեքստում, գտնում ենք՝ նախագիծը անհրաժեշտ է ներկայացնել սույն որոշմամբ հաստատված N1 հավելվածի 4-րդ կետի 4-րդ ենթակետի կարգավորումներին համապատասխան:

	Չի ընդունվել, քանի որ Որոշման նախագիծը մշակվել է հիմք ընդունելով ՀՀ կառավարության 21.04.2023թ. թիվ 595-Ն որոշման թիվ 1 հավելվածով հաստատված կարգի 3-րդ կետի 2-րդ պարբերության և թիվ 4 հավելվածով հաստատված պայմանների 1-ին կետի պահանջները, համաձայն որոնց սույն որոշման N1 հավելվածի 4-րդ կետի 4-րդ ենթակետի պահանջները չեն տարածվում 50 տոկոս և ավելի պետական մասնակցությամբ առևտրային կազմակերպություններին գույքն անհատույց օգտագործման տրամադրման գործընթացի վրա, իսկ Ռուբիկ Հարությունյանի անվան Աբովյանի բժշկական կենտրոն» փակ բաժնետիրական ընկերության 100 % բաժնետոմսերի կառավարման Հայաստանի Հանրապետության անունից հանդես եկող լիազոր մարմին է հանդիսանում ՀՀ Կոտայքի մարզպետարանը: Նշված տեղեկատվությունը արտացոլված է նաև տեղեկանք-հիմնավորման մեջ:  

